
Chan fhaod oileanach sam bith am pàipear seo fhaicinn.

Tha am pasgan seo ann airson an tidseir a chleachdadh ma bhios duilgheadas ann leis an diosg 
no na h-innealan, no far a bheil cead air a thoirt seachad ro làimh leis an Teisteanasan Alba 
airson an stuth a leughadh ris na tagraichean aig a bheil feumalachdan sònraichte. Feumar an 
stuth a leughadh dìreach mar a tha e sgrìobhte.

This paper must not be seen by any candidate.

The material overleaf is provided for use in an emergency only (for example, the recording or 
equipment proving faulty) or where permission has been given in advance by Qualifications 
Scotland for the material to be read to candidates with additional support needs. The material 
must be read exactly as printed.

duilleag 02

Stiùiridhean airson leughadair(ean):

Leugh a-mach an earrann dà thuras, le còig mionaidean eadar gach turas.

Far a bheil stiuiridhean airson leughadh air an aontachadh ro laimh, feumar boireannach 
airson earrann comharraichde le (b) agus fireannach airson (f); agus neach-teagaisg far a 
bheil (n-t).

Instructions to reader(s):

Read the passage twice with an interval of 5 minutes between the two readings.

Where special arrangements have been agreed in advance to allow the reading of the 
material, those sections marked (b) should be read by a female speaker and those marked 
(f) by a male; those sections marked (n-t) should be read by the teacher.

(1 mionaid)/(1 minute)

(n-t)	 Èist ri Cailean ag innse mun gheama Monopoly air program-rèidio bho chionn ghoirid.

(b/f)	 A bheil sibh a-riamh air a’ gheama Monopoly a chluiche? Tha mise air a chluich tric gu 
leòr nam òige ach chan eil cuimhn’ am air aon turas far nach robh sinn ga chluich fad 
uairean a thìde, gach duin’ againn air ar beò-ghlacadh leis.

’S e geam’ a th’ ann a chaidh a chruthachadh an toiseach ann an Ameireaga, stèidhichte 
air baile Atlantic City. Cha robh càil a dh’fhios agam air sin gus an do leugh mi ann an iris 
e bho chionn ghoirid. Nuair a chaidh bun-smuain den gheama a reic às dèidh sin, 
chruthaich companaidh Bhreatannach fear stèidhichte air sràidean Lunnain, anns 
a’ bhliadhna 1936. Tha e na dhearbhadh air cho soirbheachail ’s a bha a’ gheama gun 
deach eadar-theangachadh gu ceathrad ’s a seachd diofar cànain agus tha e air reic air 
feadh an t-saoghail bhon uair sin.

Chaidh a chruthachadh mar gheama a bhiodh a’ teagasg do dhaoine mun eaconomaidh 
agus a’ toirt eòlas dhaibh air cìsean. Tha mi a’ creidsinn gur e deagh bheachd a bh’ ann 
sealladh aotrom a thoirt air cìsean, air sgàth ’s nach e rudan idir aotrom a tha annta nuair 
a bhios agad rim pàigheadh aon latha!

An dèidh dhut dìsnean a thilgeil, tha agad ri gluasad timcheall air a’ bhòrd-gheama agus 
gheibh thu an cothrom sràidean a cheannach le airgead a tha agad sa bhanca. Mar a thèid 
a’ gheam’ air adhart, faodaidh tu taighean neo fiù ’s taighean-òsta a cheannach agus màl 
iarraidh air cluicheadair sam bith eile a lorgas iad fhèin air na sràidean agad.

B’ àbhaist do dh’airgead pàipear mar notaichean a bhith mar phàirt den gheama, ach le 
leasachaidhean ann an teicneòlas ’s e cairt plastaig agus inneal a bhios tu faighinn a-nis 
airson smachd a chumail air d’ airgead sa gheama. Smaoinich sin! Abair cothrom eile 
airson ionnsachadh mu bhith a’ làimhseachadh airgid. Gu dearbha, tha iomadh buannachd 
ceangailte ris a’ gheama iongantach seo eadar leasachadh sgilean àireamhachd, a’ faighinn 
foghlam beatha agus deagh spòrs aig an aon àm.

An ath thuras a bhios feasgar saor agaibh, cuiribh sìos na geamaichean compiutair agus 
na fònaichean-làimhe agus tòisichibh air geama Monopoly a chluich.

Feuch an dèan thusa an gnothach gus am bi thu fhèin an neach mu dheireadh le airgead 
sa bhanca!

(n-t)	 Crìoch na h-earrainne. A-nis sgrìobhaibh ur freagairtean.

[CRÌOCH NAN EARRANN]

